
Whatsappeko mezu ba t :  "Ka ixo, 
Euskaraldikua naiz! Kat rapunako 
galdetegia ondo erantzun zenun eta 

otarra zuri tokatu zaizu!".

A ze poza! Normalean ez dut zortea nire alde 
izaten zozketetan eta abarretan eta oraingoan 
Errigorako otar eder bat egokitu... Berehala lagunei 
mezua. Haiekin nintzen Katrapunan, hura zer zen 
ondo jakin gabe, Josebak galdetegia betetzeko 
iradoki zidanean. 

Galderak i rakur tzen hasi eta banekizkien 
erantzunak. Azken kale-neurketako txostena egun 
batzuk lehenago irakurria nuen eta emaitzak, 
egiari zor kezkagarri samarrak, buruan nebilzkien 
bueltaka. Eta Getariako hitza ere ezaguna nuen: 
tantola. Txarrenari onena atera behar zaiola abestu 
zuen behin Pellok eta zerbait ona eduki behar 
zuen euskararen erabilerak Getarian emandako 
beherakada etsigarri hark: Lerineko orburuek eta 
Lodosako zainzuriek ederki emango dute gure 
etxeko plateretan. (Jose, lasai... zurera ere zerbait 
iritsiko da-eta).

Badarabilkigu jada txapa paparretan: batzuk aho 
berde-urdinak, belarri laranja-arrosak besteek. 
Euskaraldiaren bigarren eguna den honetan 
—testua azaroaren 20an idatzia da— azken 
edizioetan baino gutxiago ikusten direla esango 
nuke. Ez dakit gogo falta den ala amnesikoago 
egin garen hainbeste gerrate, gas eta prezioen 
garestitzearekin. Ez dakit ahanztura kontuak ez 
diren, baina nahasdura kontuak baditugu. Bai 
mingainetan behinik behin.

2022ko abuztuaren 27a. Conil (Cádiz)
Eguzkia, kilometrotako hondartza, levantea, ardo 
zuria eta tapak. Tela koloretsuzko arropen tartean, 

kamiseta txuri-urdinak eta zuri-gorriak eta baita 
euskara ere. 18:00etan Athletic, 20:00etan Reala. 
Taberna kanpoan oihuka Anoetan bagina legez. 
Pasaran are jende gehiago eta bikoteari egunotako 
esaldi errepikatuena: "Horiek ere euskaldunak". Ez 
euskal herritarrak, itxura propio-estereotipatuagatik 
identifikatuak, baizik eta gurasoak, haurrak zein 
gazte kuadrillak direlako euskaraz mintzatzen han-
hemenka. A ze subidoia, eta ez Realak 0-1 irabazi 
zuelako hain zuzen ere.

2022ko irailaren 13a. Izarraitz Lanbide Heziketa 
(Azkoitia)
Goizeko 7:55, ikastetxe kanpoko aparkalekuan, 
txirrina jo zain.

— A: Hi ikasi al dek FOL?
— B: Ez hik jodiu, hi. Eso no hay quien lo aprenda. 
Es super difícil. Yo paso.

NEREA KAMIO

Euskara-aldia(n) behin

IRITZIA

JOXI ERAUSKIN

Bizitza ez al da 
oso arriskutsua?

Gure artean, Katukale Irakurle Taldean, izan 
genuen Sarrionaindia urrian liburu honetaz 
mintzatzen. Kubatik itzuli zenetik harat-honat 

etengabe dabil bere lan oparoaz solasean. 

2018an idatzitako saiakera liburu hau testu 
laburrez osatuta dago. Hausnarketak, aipuak, 
oroitzapenak (Kubakoak eta Euskal Herrikoak) eta 
egunerokotasunari buruzko apunteak, denak batu 
ditu lan honetan. 

Sarrionaindiaren hausnarketak ez dira luzeak 
eta testu batetik bestera salto handia egon arren, 
beti dute halako loturaren bat, bai atalarekin, bai 
hilabeteko egunarekin. Halaber, idatzi motzak diren 
arren, batzuk azalekoak dira baina beste batzuk 
sakonera handikoak. Gai asko ukitzen ditu: definizio 
moduko esaldiak daude, literatura. politika eta 
kolonialismoari buruzko gogoetak, Latinoamerikako 
kondaira zein ikuspuntuak eta beste hainbat. Berak 
dioenez, ustekabeko gaiekin hasi zen idazten, eta 
denbora igaro ahala, liburu txukun bat sortu zuen. 

Oro har, irakurtzeko liburu erraza da eta argazkiak 
eta marrazkiak ere tartekatzen ditu.

— A: ¿Qué dices, tú? Algo ya haremos. Zozeatik 
etorri gaituk ta klasea oiñ arte.
— B: Puff, etzekiat ba...

Ufa, bajoia.

2022ko urriaren 12a. Bertso Txapelketa Nagusia 
(Durango).
Txapelketaren adrenalinan murgilduta, kuadrillako 
lagun-mina gai-jartzaile 2.000 pertsonen aurrean. 
Getariatik espedizio-txiki bat hura animatzera. Aurrez 
bazkaritxoa giroan sartzen joateko. Jatetxean, neska 
nerabe kuadrillatxo bat, berrogeita piko inguruko motero-
heavyak oihuka mintzatzen, familia batzuk haur txikiekin 
eta txikiteoan jubilatu pare bat. Euskaraz hitz bat bera 
ere ez. Zerbitzariak ere, ogia eskatuta, "no te entiendo" 
bat bueltan. Eskerrak Landakok limurtu gaituen.

Montañarusa moduko bat bizi dut. Ez dakit zein 
den erreala. Pelikuletan, hilketa baten aurrean, iritzi 
kontrajarriak ematen dituzten bi testiguri entzutea 
bezala da: ez dakizula nori sinetsi. Sentsazio 
kontrajarriak.

Datuak datu, ni Cadizeko kostaldearekin geratzen 
naiz. Zeinen ederra den euskara eguzki goxotan, 
hondar finak hankak ferekatzean. Eta Kale 
Nagusiko adokin-busti usaitan, moilako bafore 
sirenen artean... Eta, Iturzaetako haurren irri-
jolasetan? Umm... demasa. 

Bakoitzak gure filma ekoitzi dezagun baina, inertzia 
arriskutsuak alboratuta, hauta dezagun kontzienteki 
nola egin. Esazu hitz bat eta sendotuko naiz dio 
Andoni Egañak ondutako kantuak... Bera bakarrik 
da gai elizako kantu bat hartu eta Euskaraldirako 
moldatzeko. Zauztarra izan behar zuen... Tira,ez da 
alferrik lau aldiz Euskal Herriko txapela jantzitakoa 
eta sendotu gaitezen bada!

KULTURAREN TXOKOA

PLIST&PLAST 

EDURNE IRIGOIEN LOINAZ

KOMIKIA



ARTZAPE · 2022ko abendua 7

ANDRES ALBERDI

ITXALDU

Inguruko herrietan modu askotara ematen da 
gaztelaniazko apagar aditza. Zarautz-Orio aldera, 

itzaldu; Zumaia-Zestoa aldera eta Urolan gora, itzali. 
Euskal Herriko beste herrietan, tokian-tokian, beste 

modu hauetara: amata(t)u, emenda(t)u, itzeli, itxungi, 
hil, eho... Euskara estandarrerako, itzali dago 

lehenetsirik: Sua itzali zuen. Argia itzali du. Irratia 
itzaltzea egin du.

Begi-bistakoa da Getarian erabiltzen dugun formak 
itzaldu aldaera daukala oinarrian. Hortik etorri da 

itxaldu. Fenomeno horri palatalizazio edo bustidura 
esaten zaio hizkuntzalaritzan: hitz batek aurreko 

partean duen -i- bokalak eragindako fenomenoa da. 
Fenomeno horixe bera gertatzen da hauetan ere: 

itsaso dena itxaso esatea, maisu dena maixu, haize 
> axe, bina > biña, mila > milla... 

Bestalde, itzali oinarrizko formatik itzaldu izatera 
pasatzea ere hizkuntza-fenomeno normala da euskaraz. 

Honako adibide hauei erreparatzea baino ez dago: 
bidali/bialdu, egon/egondu, izan/izandu...

Getarian eta inguruetan esaten diren hitzen txokoa da hau. Animatu eta bidali info@artzape.eus-era ezagutzen dituzun hitzak.

Abenduak 30
Ilgora

Abenduak 8 
Ilbetea

Abenduak 23 
Ilberria

Abenduak 16
Ilbehera

ZAINTZA
EGUNAK

Abenduaren 12tik 16ra. 

FULDAIN 
FARMAZIA

GETARIAKO HITZA

Euskaraldiaren hasiera ekitaldia.

Getariako Arraun Elkarteko sortzaileei omenaldia.

San Martin jaiak Askizun.

ARGAZKI ERREPORTAJEA: AZAROKO EKITALDIAK

Alkate Txiki Eguna.

Bandaren Santa Zeziliko kontzertua. 

Musika eskolaren kontzertua Santa Zezilin. Emakumeen aurkako indarkeria desagerraraztea aldarrikatzeko kontzentrazioa. 

2023ko emakumeen udal egutegiaren aurkezpena. Nazioarteko jakien azoka. 

ARGAZKI ERREPORTAJEA: AZAROKO EKITALDIAK



TESTUA eta ARGAZKIAK
INTZA GURRUTXAGA

MIKEL ETXEBERRIA
"BETI GOGORARAZTEN  
DIGUTE DESGAITASUNA DUGULA"
Adimen urritasuna duten pertsonak ikusaraztea eta euren eskubideak aldarrikatzea du helburu Mikel 
Etxeberria (1997) getariarrak. Ama hil zenetik, bakarrik eta modu autonomoan garatu du bere bizi 
proiektua. Kezka eta beldur askorekin hasi zuen bakarrik bizitzeko bidea baina, egun, lortu duen 
guztiarekin harro sentitzen da eta gehiago lortzeko asmoa du.

ELKARRIZKETA

Etxeberria, Atzegiren aurtengo kanpainako kartelarekin. 

Geldirik egotea kosta egiten 
zaio eta herrian, saltsa 
askotako perrexila bihurtu da. 
Beste Getaria bat eraikitzea 
du amets eta noranzko 
horretan, borrokarako prest 
dagoela aitortu du. 

"Nire erara bizitzeko erronka" 
lelopean, Atzegiren kanpaina 
berriaren aurkezpen ekitaldian 
parte hartu zenuen. Zein da 
kanpainaren aldarrikapen 
nagusia? 
Desgaitasuna dugunok ere bakarrik 
bizitzeko eskubidea dugula. Nahiz 
eta oztopoak izan, eskubide osoa 
dugu eta ahal dugu. Pertsona 
normalak gara eta gainerakoek 
bezala, bizitza duin bat izateko 
eskubide osoa daukagu.

Adimen gutxitasuna izanda, 
bakarrik bizitzea zaila al da? 
Denok ditugu zailtasunak. Segur 
aski, desgaitasuna duen pertsona 
batek "normala" den batek baino 
zailtasun gehiago izango ditu. 
Baina, nik uste, arazoak, kezkak 
edo oztopoak denok ditugula. 

Bakarrik bizitzen jarri den 
kuadrillako lehenengotarikoa 
izango zara, ezta? 
Batzuk hasi dira independizatzen, 
baina beste inor ez da bakarrik 
bizi: bi bikotearekin eta, gero, 
kuadrillako hiru elkarrekin bizitzen 
jarri dira. Ez da berdina etxean 
jendearekin edo zu bakarrik 
egotea. Etxera zoaz eta zer 
moduz zauden galdetuko dizun 
inor ez daukazu. Hutsa dago, lau 
horma dauzkazu eta batzutan, 
norbait egotea nahiko zenuke. 

Bakarrik bizitzen jartzeko 
unean, adimen urritasun mailak 
baldintzatuko du, ezta? 
Bai eta Gertuan Fundazioak 
nahiz Atzegik badakite hori nola 
kudeatu. Nire kasuan, Gertuan 
Fundazioa alboan daukat, 
baina bakarrik bizi naiz. 

Zailtasun gehiago dituztenak, 
nire anaia kasu, pisu batean 
daude. Bakarrik bizitzeko aukera 
izango luke, baina zailtasun 
asko ditu eta alboan, laguntzeko, 
pertsona bat behar du. Atzegik 
dituen pisu horietan dauden 
pertsonak ez daude bakarrik, beti 
begirale bat daukate ondoan. 

Ni Atzegiko kide naiz, baina nire 
tutoretza Gertuan Fundazioak du. 
Desgaitasuna dugun pertsonok, 
gurasorik ez dugunok edo 
familiarekin arazoak dituztenak 
fundazioak hartzen ditu bere 
gain eta pertsona horien legezko 
tutore bihurtzen da. Edozer 
gauza behar duzula, tutore bat 
daukazu. Egunero hitz egiten 
dugu berarekin eta beti hor dago. 
Dirua maneiatzen ere laguntzen 
digu. Oso kontrolatuta gaude, 
baina halaxe tokatzen da.

Noiztik bizi zara bakarrik? 
Duela hiru urtetatik; proiektua 
hasi zen ama hil zenean. 

Erabaki genuen orain bizi 
naizen etxea ondo jarri eta 
bakarrik bizitzen hastea. Jende 
askoren laguntzarekin lortu 
zen etxe hori egitea, kristoren 
maitasunarekin, eta hori 
eskertzekoa da. Jada, hiru urte 
daramatzat bertan bizitzen. 

Bakarrik bizitzeak alde onak 
eta txarrak ditu, baina beti 
positiboki begiratu behar da. 
Zeure burua ezagutzen duzu, 
zeintzuk diren zure mugak eta 
gaitasunak eta niretzat, luxua da.

Nolakoa izan da prozesua? 
Gorabeheratsua. Udaran edo 
udaberrian, kalean gehiago 
egoten zara baina, orain, 
udazkenean eta neguan, etxean 
gehiago zaude, eguna gero 
eta ilunagoa da, eta askotan, 
baxualdia izaten duzu. 

Gustura izango nuke aldamenean 
norbait: bikote bat, ama... Baina, 
beno, hala ere, lortu dudanarekin 

"Pertsona 
normalak gara eta 

gainerakoek bezala, 
bizitza duina izateko 
eskubide osoa dugu"

Mikel Etxeberria.

ELKARRIZKETA

gustura nago. Nahiko nuke jakin 
Getariako zenbat gaztek nahiko 
luketen etxe bat eduki momentu 
honetan bakarrik bizitzeko. 

Hasieran, duda asko genituen, 
ea gai izango nintzen... Duda 
eta beldur askorekin hasi nuen 
proiektua. Gogoratzen naiz, 
aurrenengo egunak luze egiten 
zitzaizkidala. Etxera joan eta ezin 
izaten nuen geldirik egon: kristalak 
garbitu... Urduri nengoen. Ohituta 
nengoen konpainian bizitzen eta 
hori ez daukazunean, pixka bat 
kosta egiten da. Horrez gain, ez 
neukan ohiturarik sukaldatzeko eta 
sukaldeari beldurra nion. Suari 
kristoren ikara nion, ziurgabetasun 
handia ematen zidan.

Orain, nola moldatzen zara 
bakarrik? 
Ohitu egiten zara eta konfiantza 
hartzen duzu zure buruagan. 
Orain, konfiantza horrekin, ikusten 
dut gai naizela eta etxea ere, 
beste era batera ikusten dut. Beste 
era batera bizi naiz, duda askoz 
gutxiagorekin eta askoz hobeto.

Zure buruagan garapen hori 
ikustearekin harro al zaude?  
Izugarrizko pausoa eman dut. 
Orain, etxera joaten naiz eta ez 
dauzkat hasieran nituen duda 
edo beldur horiek. Gauzak 
lasaiago hartzen ditut.

Gertuan Fundaziotik zein 
laguntza jasotzen duzu egun? 
Mezu bidez, Whatsappez, nire 
tutorearekin ibiltzen naiz egunero 
hizketan eta, hilean behin edo 
bi hilean behin, elkartu egiten 
gara ikusteko diru kontuak, 
nola gauden, zein proiektu 
ditugun esku artean... Edozein 
gauzatarako, kontaktuan gaude.

Pertsona bat daukazu ondoan, 
hasieran ezezaguna da, baina 
ohitu egiten zara. Tipo jatorra 
da eta niretzako anai bat bezala 

da. Arazo bat daukadanean edo 
zerbait falta zaidanean, berak asko 
laguntzen dit. Pixka bat arraroa 
ere bada beti baimena eskatu 
behar hori. Adibidez, eskatu egin 
behar diot diru pixka bat gehiago 
sartzeko kontuan, egunpasa 
joateko asmoa daukadalako.

Lanean, berriz, Gureaken 
zabiltza. Gustura? 
Bost urte egitera noa bertan 
eta bai, gustura. Tailer bat 
da eta desgaitasuna duen 
jendea dago; alegia, horko 
denek edo gehiengoak du 
desgaitasunen bat. Ez ditugu 
zailtasun handiko lanak egiten, 
lana erraza da eta talde polita 
daukagu. Ez daukat kexarik; 
jende berria ezagutzen duzu 
eta harremanak egiten dituzu. 

Momentu honetan, botak egiten 
nago ni. Hanka puskatzen 

duzunean, orain, eskaiolaren 
ordez, bota berezi bat jarri nahi 
dute eta hori egiten nabil. Lan polita 
da. Tailerra Zarautzen dago, etxetik 
gertu. Hartu autobusa goizean 
eta segituan lanean. Askotan, hori 
ez da baloratzen, baina etxetik 
gertu lan egitea luxu bat da.

Adimen gutxitasunak oztoporik 
eragiten al dizu egunerokoan?  
Niri ez, baina egia da 
desgaitasuna duen pertsona 
bati, agian, pertsona "normal" 
bati baino gehiago kostatuko 
zaiola zerbait egitea. Batzuetan, 
ez zaie laguntzen eta baztertu 
egiten dira. Azkenean, 
pertsona bat da eta bizkarra 
ematen diogu, azkar asko.

Zure desgaitasunaren inguruan 
naturaltasun osoz hitz egiten duzu. 
Bai familiak bai kuadrillak 
naizen bezala onartu izan 

"Lana bilatzerako momentuan, adibidez, oztopoak 
ditugu (...) Edo bankura joaten banaiz pisu bat 
erotzeko mailegu bila, badakit ezezkoa esango 

dutela, aurrenekotik"

Etxeberria, lagunekin,  
2020ko San Anton Egunean.

ELKARRIZKETA

naute beti. Nik desgaitasun 
bat daukat, baina normala 
naiz. Nik hori askotan esaten 
dut: nahiz eta desgaitasuna 
izan pertsona normalak gara. 
Badakit horrelakoa naizela, 
desgaitasun batekin hilko naizela 
eta hori onartu egin behar da. 

Lanean, askotan, horretaz 
hitz egitean, batzuei ez 
zaie gustatzen desgaitasuna 
daukatela esatea, mina 
ematen die. Zergatik eman 
behar dizu mina? Zailtasunak 
ditut baina normala naiz eta 
hori normaltasunez eraman 
behar dugu. Desgaitasuna 
daukat eta harro nago. Ez 
dago tapatu beharrik, esan 
egin behar da natural-natural 
eta lasaitasun osoz; naizen 

bezalakoa onartzea eta 
listo, hori da helburua.

Nola definituko zenuke zuk 
adimen gutxitasuna?  
Pertsona batzuek desgaitasun 
gehiago dute, beste batzuek 
gutxiago. Nik badaukat 
desgaitasuna baina ez 
hainbestekoa, beste batzuk baino 
kontzienteagoa naiz errealitateaz. 
Beste batzuek, agian, errealitate 
hori ikusteko zailtasunak dituzte. 
Haiei lasaiago esan behar zaie 
eta hamar aldiz edo 100 aldiz 
azaldu behar zaie "hau horrela da 
eta hau horrela egin behar duzu".

Batzuek sendagaiak hartzen dituzte 
eta beraientzat batzuetan zaila da. 
Baina, tokatzen zaizuna hori da eta 
ondo bizi nahi baduzu, horrelako 
gauzak egin behar dituzu.

Zerbaitetan mugatzen al zaitu? 
Lana bilatzerako momentuan, 
adibidez, oztopoak ditugu. 
Lan bila joaten banaiz, 
desgaitasunagatik, ziurrenik, 
atzera botako naute. Edo bankura 
joaten banaiz pisu bat erosteko 
mailegu bila, badakit ezezkoa 
esango dutela, aurrenekoan.

Sozialki oztopo batzuk baditugu 
eta beti gogorarazten digute 

desgaitasuna dugula. Alegia, 
ez dute nahi gu ahalduntzea. 
Nik uste dut altxatu egin behar 
garela esanez, "gu hemen 
gaude eta bizitza duina eduki 
nahi dugu". Oztopoak daude 
eta aurpegia emango dugu, 
ni ez naiz isilduko eta gure 
eskubideak defendatuko ditut.

Nik uste dut eskoletatik hasi behar 
dugula lantzen hori ere. Pertsona 
desberdinen aurrean, "hau tontoa 
da, baboa, ezgauza, atzeratua..." 
entzuten ditugu. Oztopoak jartzen 
dizkiozu bere izatea arraroa 
delako eta zailtasunak dituelako. 
Kostatu egingo zaio, baina bere 
helburuak lortuko ditu. Denbora 
beharko du bere bidea egiteko, 
bai, noski, baina bere bide hori 
lasaitasunez egiten utzi egin 
behar zaio. Uste dut lagundu 
egin behar dela eta ez iraindu, 
iseka egin edo harriak bota. 

Umeei esan behar zaie pertsona 
horiek normalak direla, ondo 
tratatu eta mimatu behar direla. 
Batzuetan, agian, maisuak ez 
du eduki nahi desgaitasuna 
duen ikasle bat, karga bat 
delako. Horrelako kasu asko 
daude eta pena da. 

Ingurukoen babesik ba al duzu?  
Izeba eta osaba alboan 
eduki ditut. Niretzat, momentu 
honetan, gurasoak bezalakoak 
dira. Bost urte atzera eginda, 
zulo beltz batean nengoela, 
beraien etxean hartu, maitatu... 
ninduten. Beraientzako hitz onak 
eta eskerrak besterik ez ditut. 
Izeba-osaben, kuadrillakoen 
eta beste jende askoren artean 
lortu da gaur egungo Mikel hau; 
aurpegia emango duena, lotsarik 
ez duena... eta oso harro nago.

Nola bizi izan duzu adimen 
gutxitasuna haurtzaroan?  
Haurtzaroan, agian, ez 
nintzen konturatzen, ez nintzen 

"Oztopoak daude 
eta aurpegia 

emango dugu, ni 
ez naiz isilduko eta 

gure eskubideak 
defendatuko ditut" 

Etxeberria Euskaraldiaren baitan  
antolatutako txakolin dastaketan, lanean.

ELKARRIZKETA

kontziente. Orain, txikitan 
bezala nago baina, agian, 
kontzienteagoa naiz.

Herrian ekimen desberdinetan 
parte hartzen duzu. Gustuko 
duzu jendartean ibiltzea?  
Gustatzen zait. Udalak aukera 
bat eman zidan kartelak jartzeko 
eta nik uste dut, hortik, izugarrizko 
bidea sortu dudala. Beti 
laguntzeko prest nago. Getaria 
herri aktiboa da eta ekimen 
desberdinetan jende gaztea 
behar da. Bai Euskaraldian, bai 
Gure Esku Dagon, bai guraso 
elkarteak buruhandietarako 
deitzean, festetan... laguntzea 
gustatzen zait. Giro ederra 
sortzen da eta arrai nahastu bat 
dago hor zoragarria dena.

Gizarte mailan, zer nolako 
jarrerak antzematen dituzu 
adimen gutxitasuna duzuen 
pertsonekiko?  
Nire ondoan jarrera onak sumatu 
izan ditut, baina gizartean, 
orokorrean, oso baztertuta 
gaude. Ikusten dugu feminismoa, 
LGTBIQ+ mugimendua... indartu 
egin direla eta guk zergatik ezin 
dugu hori egin? Gu hemen gaude 
eta gugan pentsatuz, politikariek 
zerbait egin behar dute. 

Oso ondo iruditzen zait edukitzea 
tailer bat Gureak izenekoa, 
baina hori baino gehiago 
nahi dugu. Getariako Udalak, 
momentu honetan, 4.000 euro 
bidali ditu desgaitasunaren 
alde, Pauso Berriakera. Pauso 
bat eman du, baina nik uste, 
etorkizunean, pauso gehiago 
eman behar direla bai Getarian 
bai Euskal Herri osoan.

Garapenik sumatu al duzu 
azken urteetan?  
Bai, poliki-poliki bagoaz 
aurrera, baina pausoak txikiak 
dira. Badakit, lehengo urtean, 
Foru Aldundiak hiru lanpostu 

atera zituela desgaitasuna 
duten pertsonei bideratuta. 
Poliki-poliki bagoaz, baina 
gehiago nahi dugu. Hiru plaza 
ateratzeak bakarrik ez dit 
balio. Nik nahiko nukeena da 
supermerkatu batek eta abarrek 
horrelako lanpostuak sortzea.

Gehiago aldarrikatu behar 
dugu. Telebistan ere, zergatik ez 
da jartzen desgaitasuna duen 
pertsona bat? Zergatik ezin du 
kamera baten aurrean egon 
desgaitasuna duen pertsona 
batek? Publikoki irudi txarra 
emango duelako, jendeak ez 
du nahi. "Honek desgaitasuna 
dauka eta ez da gai" esaten 
dute, baina, gero, gai da. 
Karrotik tiraka ari gara baina 
karroa ez doa aurrera eta 
askotan, min ematen du. 

Badakigu hurrengo urtean 
hauteskundeak ditugula eta 
beti gauza bera egiten digute: 
panpina baten moduan 
tratatzen gaituzte. Niri kristoren 
amorrua ematen dit eta 
haserretu egiten naiz. Ez gaude 
hauteskundeetarako bakarrik. 
Niri egunerokoak balio dit. 
Alegia, ahal duzu bihar bertan 
joan gure lantokira, bisitan, 
kamerarik eta ezer gabe eta 

zergatik joan behar du alkate 
batek hauteskunde garaian, 
kamera batekin? Baina, gero, 
behar den momentuan, mahai 
batean jartzen zara berarekin, 
aurrez aurre eserita, eta dena 
ezezkoa da. Niri horrek 
ez dit balio. Zerbait egin 
behar baduzu, esan, baina 
gero bete egin behar da. 
Etorkizunari begirako apustua 
egin behar da, Getariatik 
hasita maila altuagoetaraino.

Adimen gutxitasuna definitzeko 
eskatu dizugu lehen, baina 
nola definituko zenuke Mikel 
Etxeberria? Nola ikusten zara 
zu gizartearekiko?  
Mutil gazte bat, desgaitasuna 
duena, laguntzeko prest 
dagoena, borrokatzeko 
desiratzen dagoena eta 
gose puntu bat duena 
herria aldatzeko. Nik beste 
Getaria bat nahiko nuke. 

Nik beti esaten dut prest nagoela 
hitzaldiak emateko, eskoletara 
joateko edo edozer gauzetarako. 
Nire helburua da jendeari esatea 
pertsona normalak garela, 
lotsarik ez daukagula, hemen 
gaudela gu ere, umil-umil, eta 
askotan erakusten dugun modura, 
edozertarako prest gaudela.

Salbatoreetan, haurrekin, udaletxeko balkoian, Tartaloz jantzita.

ELKARRIZKETA

Eman hemen  
zure negozioaren  

berri

Saio guztietako gaien 
aukeraketan parte hartzeaz 
gain, azaroaren 12an, 
Durangon, aurkezle lanetan 
ikusi genuen herrikidea. 
Bertsolaritzan, gai-jartzaileak 
ez dira kritiketatik at 
geratzen eta txapelketa 

nagusiaren dimentsioak eta 
oihartzuna kontutan hartuta, 
esperientzia berri hau nola 
daraman jakin nahi izan 
dugu Ezenarroren ahotik. 

Bertsolari Txapelketa 
Nagusian gai jartzaile lanetan 

aritzen zaren lehenengo aldia 
al da? 
Bai, Bertsolari Txapelketa 
Nagusian, lehenengo aldia da. 
Aurretik, 2019an, Gipuzkoako 
Txapelketan parte hartu 
nuen eta, orain, 2022an, 
Txapelketa Nagusian.

TESTUA INTZA GURRUTXAGA

ANE EZENARRO

"ASTEA PIXKA BAT URDURI PASA NUEN 
BAINA, EGUNEAN, GOZATU NUEN"
Apurka-apurka ari da amaierara heltzen Euskal Herriko Bertsolari Txapelketa Nagusia. Lehen saioa 
irailaren 24an egin zen Getxon eta final handia Iruñean izango da abenduaren 18an. Txapelketa 
osoa barrutik ari da bizitzen Ane Ezenarro Getariako bizilaguna; izan ere, beste 13 lagunekin 
batera, gai-jartzaileen lan-taldean dago.

ARGAZKIAK BERTSOZALE.EUS

ELKARRIZKETA

Txapelketako beste saioren 
batean aurkezle izango al zara? 
Ez, aurkezle bakarrean. 
14 gai-jartzaile gaude eta 
14 saio daude, bakoitza 
batean izango da aurkezle. 

Hortaz, txapelketako 
zereginak amaitu dituzu edo 
aurrerantzean ere lanean 
jarraitu behar duzu? 
Lanean jarraitu behar dugu, 
noski, noski. Asteartero 
biltzen gara eta, oraindik, 
saioak prestatzen ari gara. 

Beraz, denon artean 
erabakitzen dituzue datorren 
saiorako gaiak? 
Saioa baino hamabost egun 
lehenago zehazten ditugu 
gaiak, gutxi gorabehera. Gero, 
azken momentuko aldaketaren 
bat egin behar bada-edo, 
tarte pixka bat edukitzeko.

Txapelketako hurrengo saioko 
gaien inguruan galdetzen al 
dizu jendeak? 
Bai, jendeak galdetzen du 
baina brometan bezala, 
jakinda ez dugula ezer esango. 
Ez da izaten txarrera, pixka 
bat brometan, umoretik.

Gertaera berriren bat jazoz 
gero, azken momentuko 
aldaketak egiten al dituzue 
gaietan? 
Aktualitatea era zabalean 
hartzen dugu; alegia, bi-hiru 
asteko epea aktualitatea dela 
kontsideratu behar dugu, 
ezin dugu bezperan egon 
saioa prestatzen. Gainera, ez 
dugu uste azken momentuko 
aldaketak egitea komenigarria 
denik. Aktualitatea momentuko 
albiste hori baino gehiago da. 

Gai bakoitzaren atzean 
lanketa handia al dago? 
Noski. Bakoitzak etxean 
prestatzen ditu gaiak, ondoren, 

ematen zaie. Adibidez, zortziko 
handian talkan arituko direla 
edota zortziko txikian, umorea 
landuko dutela. Gero, guk 
irizpide horietara moldatzen 
ditugu plazaratu nahi ditugun 
gaiak: generoa, hizkuntza, 
harremanak, gaurkotasuna... 
Gure asmoa gizartean 
azaleratzen diren arazoak 
eta egoerak islatzea da.

Txapelketarako ezartzen 
diren gaiak eta saio normal 
baterako ezartzen direnak 
desberdinak al dira? 
Nik uste dut gaiak, normalean, 
inguru berdinetik joaten direla, 
formak dira aldatzen direnak. 
Askoz normatiboagoa da 
txapelketa. Plazan egia da 
umoreko gai gehiago jartzen 
direla, baina ez da berdina 
jaialdi bat edo herri bateko 
festetako edo gaztetxeko 
saio bat. Plazetan ere aldeak 
daude. Gero, gai bat era 
askotara plazaratu daiteke.

Azken urteetan gaitegia asko 
aldatu dela aipatzen da. Zuk 
horrela bizi al duzu? 
Nik orain arte ez dut barrutik 
bizi izan; bizitzekotan, 
entzule bezala bizi izan 
dut. Horregatik, bertsozale 
bezala beste edozeinek 
antzeman zitzakeen 
aldaketak sumatu ditut.

taldean, filtroa pasatzen dugu 
eta gero, formulazioari bueltak 
ematen dizkiogu eta, agian, 
gai batekin ordubete pasatzen 
dugu. Bilkura luzeak egiten 
ditugu; gaueko 12:00etan 
iristen gara etxera, gero, 
gaia txarra zela entzuteko...

Ez da oso lan eskertua, ezta? 
Ez, baina badakigu 
zertara goazen.

Gaiak zehazterakoan, 
zein puntu hartzen dituzue 
kontuan? Gaiek ezaugarri 
jakinen batzuk izan behar al 
dituzte? 
Hasteko eta behin, gaien 
nolakotasuna bertsogintza edo 
antolakuntza taldeak ezartzen 
du eta hori bertsolariei aurrez 

"Aktualitatea era 
zabalean hartzen 

dugu; bi-hiru asteko 
epea aktualitatea dela 

kontsideratu behar 
dugu"

"Bakoitzak etxean 
prestatzen ditu gaiak, 

ondoren, taldea, 
filtroa pasatzen 
dugu eta gero, 

formulazioari bueltak 
ematen dizkiogu"

ELKARRIZKETA

Ezenarro, Beñat Gaztelumendi eta Aitor Mendiluzeren bertsoak entzuten Durangoko saioan.

Zein sentsazio izan zenituen 
azaroaren 12an Durangon? 
Sentsazio oso onak. Aste osoa 
pasa nuen pixka bat urduri, 
baina egunean bertan, gozatu 
egin nuen. Oso-oso ondo.

Zer moduz joan zen saioa? 
Oso ondo. Nik uste dut giro 
aparta zegoela Landakon, 
goxo joan zela, publikoa oso 
esker oneko zegoela, oso 
ondo erantzuten zuela eta 
bertsoaldi oso onak joan zirela, 
nahiz eta aurkezle zarenean 
ez duzun saio guztia arretaz 
entzuten, ondorengo lanetan 
murgilduta zaudelako. Halere, 
nik uste dut, orokorrean, 
balorazioa oso ona dela.

Txapelketa batean gai 
jartzaile aritzeak presioa 
eragiten al du? 
Bai. Hala ere, gauza bat 
da gai-jartzaile modura 
senti dezakezun presioa eta 
bestea, aurkezle bezala senti 
dezakezuna, desberdinak dira. 

Bata da gai-jartzaile modura, 
gaien ingurukoa. Gaiak zure 
ardurapean hartzen dituzu eta 
iruditzen zaizu gai hori jarri 
izanak arrazoi bat daukala eta 
eragiten duenaren aurrean ardura 
sentitzen duzu. Gero, beste bat 
da, jada, aurkezle moduan 
aritzeak eta publiko baten aurrean 
jartzeak dakarren presioa. 
Tentsio mota desberdinak dira.

Bertsolariak urduri sumatu al 
zenituen? 
Nik ez nuen urduritasun 
nabarmenik igarri.

Ganbarakoan, ondorengoa etorri 
bitartean bertsolariekin hizketan 
ikusi zintugun. Momentu horietan 
zertaz hitz egiten duzue? 
Normalean, ariketaren errepasoa 
izaten da, baina bakoitzaren 
arabera, batzuek nahi izaten 
dute euren sentipenak kontatu, 
beste batzuek eguraldiari 
buruz hasten dira hizketan 
edo saioa bukatzeko zenbat 
falta den galdetzen dute; 
denetarik egoten da.

Txapelketako presioarekin 
bukatzeko gogoz al zaude? 
Gustura gabiltza. Gero, esaten 
dugu astearte arratsaldetan 
ez dugula asmatuko zer egin. 
Bukatzeko gogo berezirik ez 
daukat, ondo pasatzen ari 
gara. Gustura joaten gara, 
talde oso polita sortu dugu eta 
ondo. Gero, ea beste zerbait 
egiten asmatzen dugun eta 
ea ez ditugun izkina guztietan 
gaiak ikusten. Orain, denean 
ikusten dugu gai bat eta 
uneoro, antena jarrita gaude.

"Aurkezle zarenean, 
ez duzu saio guztia 
arretaz entzuten, 

ondorengo lanetan 
murgilduta zaudelako"

ELKARRIZKETA

BIDEA ERRAZTEKO 
KILOMETROAK
Astearte eta ostegunero, 18:30ak hurbiltzen doazen 
heinean, kiroleko arropa jantzita gerturatzen da jendea 
Elkanoren monumentu ondoko autobus geralekura. 
Egunerokotasunarekin puskatuz, korrika egitera irteten 
dira. Taldean egiten dute kirola, Getaitriko kideak 
laguntzaile eta gidari dituztela. Aurrez arituak dira 
batzuk, hasiberriak besteak, hortaz, denak eroso  
sentitzeko ahaleginean dabiltza boluntarioak.

Korrika taldea

Elkartu berritan, bi taldetan banatu ohi dira 
korrikalariak, norberak aukeratzen du, daukan 
erraztasun edo mailaren arabera, arituen edo 

hasiberrien taldean joan. Hala, Getaitriko boluntario 
bana buru dutela, errepide ondotik, Zarautz alderako 
bidea hartzen dute. Hondartzako aldapan, ordea, 
moilara jotzen dute eta han egun horretarako 
aurreikusitako entrenamendua egiten dute. 

Getaitriko kide batek prestatu ditu entrenamenduak, 
hutsetik hasita. Denbora jakin bat oinez eta beste bat 
korrika egiten hasi ziren eta pixkanaka igotzen joan 
dira korrikarako tarteak. Antolatzaileek aitortu dute 
batzuk besteak baino hobeto egokitu direla aldaketa 
horretara eta, inor atzean ez uzteko, aukera eduki 
dutenean, entrenamendu horietan beste taldekideren 
bat ere bazelako, hiru talde ere aritu direla korrika. 
"Dinamikak berak erakusten digu zein talde joan 
daitekeen pixka bat makalago, zein azkarrago. Parte-
hartzaileek beraiek ere ikusten dute erraz doazen eta 
goiko taldera joango diren edo ez doazen ondo eta 
behera egingo duten. Saiatu behar dugu denei aukera 
bat ematen, talde bat nahiz babes bat, bakarrik ez 
joateko". 

Entrenamenduak garatzen doazen heinean, 
triatloi taldeko boluntarioek jakinaraziko diote 
entrenamenduak prestatzen dituenari zein egoera 
—indargune edo gabezia— sumatzen duten, irekita 

baitaude beharrezkoa denean entrenamenduak 
egokitzera. Ez dute inor atzean utzi nahi, taldean 
denak eroso aritzea dute helburu, horrela lortuko 
dutelakoan kirol jarduerari eustea. Azken hori baita 
Getaitrikoen nahi nagusi, "kirolik egiten ez duen jendea 
kirola egiten jartzea".

Taldearen garrantzia
Motibatzeko garaian, pisu nabarmena du taldeak, 
ze badaude bakarrik korrika egitera irteten direnak 
baina baita bakardadea oztopo dutenak ere. Haietako 
batzuek lekua topatu dute dinamika honetan eta 
beraien moduko beste batzuekin ibiltzeak lagundu 
egin die. 

Libe Iribar hasiberrien taldean joan ohi da eta 
dio animatu egiten duela beste batzuekin korrika 

TESTUA eta ARGAZKIA
IURE EIZAGIRRE

ERREPORTAJEA

Kirola, orokorrean, bultzatzeko nahian dabil 
Getaitri kluba azken urteetan. Testuinguru 
horretan koka daitezke duela urte batzuk 

antolatutako igeriketa ikastaroa edo korrika talde 
berri hau. 2023an pauso bat gehiago eman eta 
Getaitrilagun figura sortzeko asmotan dabiltza. 

"Taldea ikusi izan da triatleta eta eliteko kirolariena 
bezala. Hortik aldendu eta gurean ez dela triatloia 
bakarrik lantzen transmititu nahi dugu", diote 
ordezkariek. Izan ere, diotenez, taldean egonda, 
ez da derrigorrezkoa distantzia luzeko zein 
zailtasun handiko triatloiak egitea, ezta triatloiak 
egitea bera ere. Badaude hiru kiroletako bakarrean 
aritzen direnak, bitan lehiatzen dutenak, baita ia 
lehiatzen ez direnak ere. Aurten egindako batzar 
irekian, harriduraz hartu du zenbait herritarrek  
talde barruko aukera sorta eta bere burua dinamika 
horretan irudikatu du. 

Bide horri helduta, triatloian federatu gabe, taldekide 
bat gehiago izango litzateke Getaitrilaguna, bere 
abantaila eta betebeharrekin. Hala, besteak beste, 
urteko kuotaren truke ikastaroetan parte har lezake, 
arropa modu onean erosi edo bi urtean behin 
azterketa medikua eta esfortzu-proba egin; aldi 
berean, kirol ekitaldiak antolatzerakoan, boluntario 
taldean egongo litzateke. Egungo taldekideekiko 
aldea, federazio fitxan legoke, lehiatu behar 
duenak klubeko kuotaz gain, federatzeko eta 
lehiatzeko kostua ordainduko bailuke. 

egitera joateak, "ohitura hori hartzeak eta lagun 
giroan aurrera egiteak". Eneida Etxabek bazuen 
korrikarako ohitura lehendik ere, baina ongi etorri 
zaion egunetan, batu da taldera: "Uste dut gehienoi 
gustatzen zaigula taldean ariketa fisikoa egitea. 
Berriketan joaten zara edo, behintzat, elkarrekin 
eta horrek ere erakartzen du. Arinagoa da, babesa 
daukazu eta hasten ari den jendearentzat pizgarri 
bat da". 

Egitasmo honek izan zuen aurrekari bat duela hainbat 
urte. Orduan emakumeen korrika taldea sortzen saiatu 
ziren eta Iribarrek dioenez, denbora batez elkartu 
baziren ere, gero bertan behera geratu zen. Talde 
hartako gehienekin egin du topo oraingo saioetan. 
"Horrek erakusten du gogoa badagoela baina, gauza 
bategatik edo besteagatik, ez gara korrikalariak. Beste 

gauza batzuen artean, korrika egin nahi dugu, gustura 
ibili", dio Iribarrek. 

Gustura aritze horretan lagungarri jo du Etxabek korrika 
taldean izenik eman behar ez izatea, "errutina berdina 
ez daukan jendearentzat ondo dago. Ez daukazu 
konpromisorik, nahi duzunean joaten zara eta ongi 
etorria zara". 

Horrek ez du esan nahi, ordea, jarraitutasuna 
komenigarria ez denik; izan ere, Getaitriko kideek 
azpimarratu dute, ahal dela, lagungarri dela 
lehenbailehen hastea eta astean bi saio egitea. Hala, 
parte-hartzaileek laster nabarituko dute denbora 
gehiagoz eta arinago lasterka egiteko gaitasuna, eta 
lehen egunetan pultsazioak igotzen ziren moduan, 
praktikarekin, korrika igarotako minutuak goratuko dira.

Getaitrilagunak

Gerrateek eztanda egiten dutenean, badira 
makina lelo azkar zabaltzen direnak: Denok 
galduko dugu, Ez genuen espero, Tirano 

baten tiranokeriak... Alegia, gatazka aurreikusi ezina 
eta pertsonalizatua balitz bezala. Klima aldaketarekin 
antzerakoa gertatzen da.

P. laguna:

"Jairo Gonzalez naiz eta Afrikan dihardut lanean 
azken 15 urteotan Mugarik Gabeko Medikuak 
taldearekin, eta gutxitan ikusi dut Somalian gaur 
egun pairatzen ari diren krisia bezalakorik".
Historialariek makina aukera izan dute gerrateen gai 
hau jorratzeko eta aurkakoa diote: Interes politiko-
ekonomiko kontrajarri eta egoistek urteetan ereindako 
ondorio logikoa dela gerratea, non gutxiengo batek 
asko irabazten duen.

Pertsonon eragina klima aldaketan ere, jada, ebidentzia 
zientifikoa da... eta hor ere badaude irabazleak 
(irabaztea aberastea baldin bada, behintzat).

"Lehortea hain da larria, bi urte daramatzatela ia 
euririk gabe. Horri gatazka armatua gehitu behar 
zaio".
Adibide gisa, duela urte batzuk irakurritako liburu bat 
doakizue: La financiación de la guerra civil española,  
Jose Angel Sanchez Asiain BBVko lehendakari 

Bi hari txirikordatuta
izandakoarena.  Nik beste izenburu bat jarriko nioke: 
Sobornar para que empiece cuanto antes.

"Pentsa, gaur egungo janari krisia 2011koa baino 
larriagoa da (260.000 pertsona hil ziren orduan)".
Denok darabilgu Ukrainakoa ahotan, baina badira 
askoz hilgarriagoak direnak eta urteetan dirautenak, 
Afrikan batez ere, non arrazoi ekonomikoa begi 
bistakoa den: lehengai interesgarri gehien dagoen 
lekua da. Bestela, lehendabizi arrazoi geoestrategikoa 
ikusten da, baina zeharkako eragin ekonomikoarekin. 
Horri gehitu behar zaio, klima aldaketa gehien 
pairatuko dutenak herri zaurgarri hauek izango direla.

"Somaliarrak elgorri eta koleraz hiltzen dira, hain 
erraz senda daitezkeen gaixotasunak izanik".
Zer egin egoera honen aurrean? Leloak zuzenean ez 
irentsi, eta ustekabean, barnera sartu bazaigu, bigarren 
digestio bat egin behien antzera, eta oka egin. 

"Heriotza hauek ekidin daitezke prestaturiko janari 
terapeutikoekin. 100€-rekin posible egingo duzu bi 
haur desnutriziotik ateratzea".
Nire artean: Nork ateratzen du etekina gatazka 
hauetatik? Diruaren edo geoestrategiaren arrastoari 
jarraitzea komeni. Nik zer egin dezaket epe motzean 
eta luzean?

Eskerrik asko zure laguntzagatik, P.

Jairo Gonzalez - Mugarik Gabeko Medikuak

Bizikleta aparkatzeko eskaintza da bizikleta 
bidezko mugikortasunaren faktore baldintzatzaile 
nagusietako bat; izan ere, erabilera normalizatuak 

berez eskatzen du ibilgailua aparkatzeko aukera 
egotea, bai jatorrian, bai joan-etorrien helmugan.

Horrela, herrian bi gune daude bizikletak behar bezala 
aparkatzeko: Harritarte pasabidean eta portuan, 
Malkorbe hondartzaren sarreran. Gune bakoitzak 
hamabi bizikleta aparkatzeko lekua du.

Bizikletak autokonpontzeko eta/edo puzteko geltoki 
publikoak erraztasun gehigarria dira ibilgailu horiek 
erabiltzeko. Horrek, azken batean, eguneroko joan-
etorrietan bizikletaren erabilera bultzatzen laguntzen 
du.

Gipuzkoako Foru Aldundiaren 2050erako klima-
aldaketaren aurka borrokatzeko Gipuzkoako 
estrategiaren baitan eta bizikletaren erabilera 
normalizatzeko, aldundiak dirulaguntza deialdia 
argitaratu zuen bizikletak aparkatu, autokonpondu eta 
puzteko azpiegiturak erosi eta instalatzeko.

Horren ondorioz, Getariako Udalak bizikletak 
garbitzeko gune bat egokitu du Sahatsagan, Iturzaeta 
Herri Eskolaren aldamenean, nahi dutenek bizikleta 
doan garbitu dezaten. Bertan iturri bat dago eta 
bizikletentzako hiru euskarri erosoago garbitzeko.

Jakina, urarekin arduraz jokatzeko beharra dago eta 
erabiltzaileak horrela aritzea espero da. Gainera, ezin 
da xaboirik eta bestelako substantziarik erabili.

Gune berri hau instalatu da aire libreko jarduera fisikoa 
sustatzeko eta hain zabalduta dagoen mendiko edota 

errepideko bizikletan ibiltzen diren herritarrei zerbitzu 
osagarri bat eskura jartzeko.

Halaber, gunean bertan erreminta totem bat instalatu 
da, bizikletak mantentzeko zenbait elementu herritarren 
esku jartzearren:

Balbula-mota askotara egokitzen den bonba, hiru 
desmuntagarri, aliketa lauak, giltza zabalgarria, giltza 
finkoa, Allen giltzen sorta, Torx giltzen sorta eta bihurkina.

Instalazio berri honek bizikleta prestatzeko aukera 
paregabea ematen du, baina funtsean, bi ekipamendu 
hauen helburua haratago doa; izan ere, bizikleten 
mugikortasunaren alorrean berrikuntza izanda, bizikleta 
erabiltzearen aldeko kontzientziazio lan handia egiten 
laguntzen du.

Bizikletak garbitzeko eta konpontzeko gune hau 
instalatzeko Gipuzkoako Foru Aldundiak 2.707,48 
euroko laguntza eman du.

Bizikletak garbitzeko gunea

BI HITZETAN



2022ko abendua · ARTZAPE24

Aurtengo ikasturtean, bi urteren ondoren, berriz 
ere tailerretan hasi gara. Tailerrak zikloka egiten 
dira eta hiru edo lau desberdin egiten dira. Ziklo 

horretako geletako ikasleak nahastu egiten dira tailerrak 
egiteko. Hona hemen eskolan aurten egiten diren tailerrak: 

•	 Haur hezkuntzan lau tailer lantzen dituzte: 
zientzia, sukaldaritza, eskulanak eta salto gela. 
Zientzian esperimentu desberdinak egiten dituzte. 
Bigarrenik, sukaldaritza tailerrean palomitak 
eta taloak bezalako janariak egin ohi dituzte. 
Ondoren, eskulan tailerrean, margotu, paperezko 
loreak egin... eta hainbat eskulan gehiago lantzen 
dituzte. Salto gelan, besteak beste, bakarkako 
zein taldekako jolasak egiten dituzte. 

•	 Lehenengo zikloan musikako, antzerkiko eta 
lasaiketako tailerrak  egiten dituzte. Musikako 
tailerrean dantzatu eta kantatu egiten dute. 
Antzerkikoan, momentuan asmatutako pertsonaiak 
eta ipuinak antzezten dituzte, inprobisazioaren 
bitartez. Lasaiketako tailerrera, berriz, trapuzko 
panpinak eramaten dituzte eta gorputzarekin 
mugimendu geldoak egiten lasaitzen dira. 
Orokorrean tailerretan ondo pasatzen dute.

•	 Bigarren zikloan musika eta antzerki tailerrarekin 
jarraitzen dute eta hauei baratza eta marrazketa 

tailerrak gehitzen zaizkie. Musikan, ahotsaren 
tonua hobetzeko teknikak lantzen dute, baita 
dantza librea eta jolasak egin ere. Baratzeko 
tailerrean, lurraren neurketak egiten dituzte (ph-a, 
hezetasun-maila...) eta fitxa bat betetzen dute.  
Ondoren, baratzeko barazkiak jateko moduan 
dauden ikusi eta prest badaude zozketa egiten 
dute etxera eramateko. Marrazketan, fitxa baten 
eredua ematen die irakasleak eta eredu horrekin 
marrazkiaren beste zatia egin behar dute. Lan 
hau bukatzean mandalak egiten dituzte. Azkenik 
antzerkian, gidoia ikasi, entseatu eta emozioak 
aurpegiekin nola egin lantzen dute.

•	 Bosgarren eta seigarren mailakook lau tailer 
desberdin egiten ditugu: arte, matematika jolasak, 
bio-dantza eta stop motion. Arte tailerrean  
marrazketa teknikak landu, collageak egin, 
kamisetak diseinatu eta zirkulu kromatikoa landu 
dugu. Matematika jolasen tailerrean logikako 
jolasak egiten ditugu (itsasontziak hondoratu, 
xakea...), enigmak argitu eta beste zenbait jolas 
egin ditugu. Bio-dantzako tailerrean ere hainbat 
gauza egiten dira, adibidez, modu ezberdinetan 
dantzatu, txalaparta jo eta jolas desberdinak. Stop 
motion animazio eta bideo teknika bat da eta tailer 
honetan plastilinarekin figurak egin ditugu. Gero, 
hauei argazkiak eginez, bideo bat sortzen ibili gara. 

Iturzaetako tailerrak

HARRITARTEN TXUTXUPEKA

Udalekuen zain

Kaixo Urritzakideok!

Hasi da ikasturte berria eta gu ere martxan gara. 
Udara pasa zen eta horrekin batera aurtengo 
udalekuak ere bai. Uda zoragarria izan da zuen 
alboan, osasun neurririk gabeko udara izan da-eta. 
Aurten behineko ume eta begirale gehien elkartu 
gara herriko kaleak alaitzen. 2 urtetatik hasi eta 15 
urte arteko haurrekin hainbat eta hainbat ekintza 
ezberdin burutzen ibili gara, hala nola, altxorraren 
bila, hondartzara eta igerilekura joan eta lo egitera 
irteerak... Gu oso gustura ibili gara!

Abuztuan merezitako oporrak izan ondoren, 
gaztelekuarekin eta hileroko ekintzekin hasi ginen. 
Urrian bertan hondartza garbitzera joateko ekintza 
antolatu zen. Gogoratu hilean egun batean ekintza 
ezberdinak proposatzen dizkizuegula herriko adin 
ezberdinetako haurrei. Hauetara animatzera 
gonbidatzen zaituztegu!

Indarrarekin gaude ikasturte luze honi aurre egiteko. 
Hala ere, urte eder bat izateko, zuen laguntza 
behar dugu! Animatu guregana gerturatzen.

Laster arte!

Kiroldegiko zozketa

Hilabete honetan, Sahatsaga kiroldegiaren eskutik, 
aerobik saioetarako hilabeteko bonua zozkatu dugu 
Artzapeko bazkideen artean. 

Abenduko irabazlea: 

Belen Zabala Olano

Jarri harremanetan Sahatsaga kiroldegiarekin,  
943 140 432 telefono zenbakian. 

Ez galdu aukerarik,  
 

2023an,  
izan bazkide!

URRITZA AISIALDI TALDEA ZOZKETAK

2 Ostirala
Eskolako Euskararen Eguna 
Antolatzailea: Iturzaeta Herri 
Eskola
15:00etan HHko ikasleak frontoira 
abiatuko dira; 15:15ean LHko 
ikasleak frontoira joango dira 
trikitilari eta pandero-joleekin; 
15:30ean ekitaldia hasiko da. 
LH6ko ikasleek bertsoak abestuko 
dituzte eta gero, "Behin betiko", 
"Euskara plazara", "Euskararen 
txantxangorria" eta "Ahoa bizi 
eta belarriak prest" kantak 
abestuko dituzte. "Esazu hitz bat", 
Euskaraldiko abestia, ere kantatu 
eta dantzatuko dute. Amaitzeko, 
muxikoak, fandango/arin-arina... 

Kantujirarako beroketa 
Ordua: 20:30 
Lekua: Berdura plaza 

3 Larunbata 
Euskararen Nazioarteko Eguna
•	 12:30ean, kantujira 

Getariako Salbatore 
Abesbatzarekin, plazan. 

•	 18:00etan, Motx Pailazoaren 
"Pozaren parkean!" 
ikuskizuna, Berdura plazan. 

•	 Ondoren, Getariako 
buruhandiak kalez kale. 

•	 21:00etan, bertso afaria, 
gaztetxean. Libe Goenagak, 
Danel Olanok, Amets Aizpuruk 
eta Aitor Zubikaraik abestuko 
dute. Itziar "Laxalde" ariko da 
gaiak jartzen.  

4 Igandea 
Bibitxa 2.0 ikuskizuna.   
Ordua: 19:00 
Lekua: Iturzaeta Herri Eskolako 
aretoa 
Sarrerak bost euroan daude 
salgai turismo bulegoan. 

Ikuskizunean Ainhoa Etxeberriak 
eta Nerea Gartziak hainbat egoera 
barregarri irudikatuko dituzte. 
Dantza, inprobisazioa, umorea, 
freskotasuna eta publikoaren parte-
hartze zuzena bilatzen dute. 

10 Larunbata
Züek heben emanaldia 
Ordua: 19:00 
Lekua: Berdura plaza
Abenduaren 8tik, herrian ibiliko 
dira Jean-Christian Galtxetaburu, 
Mixel Etxekopar, Patxi Laskarai eta 
Pierre Vissler Getariaren euskararen 
behatzen, jendeekilan kalakan, 
argazki hartzen: Gamarteko 
akordeonista, Gotaintar soinularia, 
Donibane Lohitzuneko argazkilaria 
eta Montoriko soinu biltzailea.
Emanaldian, beren kantuak, 
musikak eskaintuko dituzte bai 
eta Getarian bildu jendeen botzak, 
soinuak, argazkiak ere bai. 

15 Osteguna
La Belle liburu ilustratuaren 
aurkezpena 
Ordua: 17:00 
Lekua: udal liburutegia
Uxue Alberdik German Rodriguez 
"German Txiki" zenaren bizipenak 
izan ditu oinarri lan honetarako. 
Hala ere, haren ibiliak fikzioz jantzi 
ditu Doro izena duen, "Doro Txiki", 
protagonistaren bitartez. German 
Rodriguezek 43 urte egin zituen 
zirkuan lanean, "La Belle" izeneko 
pertsonaiaren larruan sarritan, eta 
erretiroa hartu zuenean itzuli zen 
herrira, zahartuta. Hain zuzen ere, 
Uxue Alberdi garai hartan jarri zen 
Getarian bizitzen.

16 Ostirala
Gabon kanten entsegua  
Lekua: Gure Txeruren lokalean

17 Larunbata
Talo jana 
Ordua: 12:00 
Lekua: Berdura plaza 
Antolatzailea: Gure Txeru

19-22 As.-Az.
Pepita Enbil Musika Eskolaren 
entzunaldiak
Ordua: 18:00 
Lekua: musika eskola

22 Osteguna
Katukale irakurle taldearen 
saioa  
Ordua: 18:30 
Lekua: udal liburutegia 
Antolatzailea: Katukale irakurle 
taldea 
Luisa Carnesen "13 ipuin" 
aztertuko dute euskarara itzuli 
duen Danele Sarriugarterekin. 

23 Ostirala
Gabon kanten entsegua  
Lekua: Gure Txeruren lokalean

24 Larunbata
Olentzero eta Mari 
Domingiren etorrera  
Ordua: 18:00  

27 Asteartea
Belar hostoak emanaldia  
Ordua: 19:30 
Lekua: Iturzaeta Herri Eskolako 
aretoa 
Walt Whitmanen "Belar Hostoak" 
liburutik zenbait testu euskaratu, 
abesti bilakatu eta argitaratu 
zituen Txomin Artolak 1978an. 
Lan hari keinu eginez, disko 
hartako kantuak berrikusi eta 
bere erara moldatu dituzte Dani 
Venegasek, Andoni Etxebestek, 
Antxon Sarasuak, Jon Gurrutxagak 
eta Txomin Artolaren seme Urbil 

Artolak. Ikuskizunean Amaia Lasa 
olerkariak, Whitmanen inguruan 
errezitatzen du. 
Sarrerak bost euroan jarriko dira 
salgai abenduaren 16an turismo 
bulegoan. 

31 Larunbata
San Silbestre lasterketa  

Cristobal
Balenciaga
Museoa
3-11 Lr.-Ig. 
Abenduko zubian egunero 
irekiko dute museoa 11:00etatik 
15:00etara. Bisita gidatuak egingo 
dira momentuko erakusketara 
11:00etan eta 13:00etan. Sarrera 
erosten dutenek egin dezakete bisita, 
dagokien gehigarria ordainduta. .

18 Igandea
Familia Eguna 
Ordua: 11:30-13:30 
Santa Luzia jostunen patroiaren 
egunaren testuinguruan, 
joskintzaren, musikaren eta 
tradizioen inguruan, hainbat 
belaunalditako pertsonen 
ezagutzak eta jakintzak 
partekatuko dira. 11.30etik 
12:15era Orfeoi Gaztearen 
emanaldia izango da eta, ondoren, 
12:15etik 13:30era, tailer irekia 
egingo dute "Eguberrietako 
enborrak" instalazioaren inguruan. 
Doako jarduera da.  
Informazio gehiagorako 
deitu 943 008 840 telefono 
zenbakira edo idatzi info@
cristobalbalenciagamuseoa.com 
helbidera.

2022ko ABENDUA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 27€ - Getariatik kanpo bidaltzea 33€

egin bazkide

www.artzape.eus


